
S.L.P………………………………………………………………… 

…………………………………………………………………....... 

YAH: MAELEKEZO YA KUJIUNGA NA SHULE YA SEKONDARI  

RUNZEWE - HALMASHAURI YA BUKOMBE MKOA WA GEITA 

MWAKA 2023. 

1. Nafurahi kukutaarifu kuwa mwanao amechaguliwa kujiunga na kidato cha 

tano katika shule hii mwaka 2023 tahasusi ya PCB/HGL/HKL. Shule ya 

Sekondari Runzewe ipo umbali wa kilimita 50 Magharibi ya mji wa 

Ushirombo. Usafiri wa basi kutoka mjini Ushirombo unapatikana katika 

kituo cha mabasi Ushirombo. Pia unaweza kufika katika mji wa Runzewe 

moja kwa moja kutoka sehemu yoyote ya Tanzania. 

Muhula wa masomo unaanza tarehe 03.07.2023 hivyo mwanafunzi 

anatakiwa kuripoti shuleni tarehe 13.08.2023 mwisho wa kuripoti ni tarehe 

30.08.2023. 

 

2. Mambo muhimu ya Kuzingatia: 

2.1 Sare ya Shule. 

a) Sare ya Shule hii ni suruali mbili (2) za rangi nyeusi isiyo na michilizi 

yoyote na yenye mifuko miwili (2) pembeni na nyuma mmoja (1) 

isiwe "Modal style" (Upana miguuni inchi 18+, yenye malinda na 

lazima iwe na Turn up) Mashati mawili (2) meupe tetroni Yenye 

mikono mirefu. 

b) Viatu   vyeusi vya kufunga na kamba vyenye visigino vifupi. 

c) Soksi jozi mbili (2) rangi nyeusi. 

d) Mkanda wa kuvalia suruali ni mweusi wa ngozi. 

e) Sare ya michezo ni raba, bukta, Tsheti au jezi. (Rangi ya bluu) 

f) Nguo za kushindia (Shamba dress) ni mashati mawili (2) ya rangi ya 

damu ya mzee, mashati hayo yawe ya mikono mifupi na yasiwe na 

urembo/mapambo au kudariziwa na Suruali nyeusi iliyoelezwa 

kwenye kipengele (a). 

g) Tracksuit moja (1) ya rangi ya bluu. 

h) Sweta moja (1) la rangi ya kijani jeshi lenye mstari mweupe kifuani. 

i) Tai ndefu ya rangi  ya damu ya mzee. 

j) Tsheti moja (1) ya rangi ya bluu yenye kola nyeupe. 

 

ANGALIZO: 

Nguo tofauti na hizo zilizotajwa hapo juu hazitakiwi kabisa shuleni. 

Sare zilizopo katika kipengele (h) - (j) unaweza kuzipata sehemu 

yoyote au shuleni kwa gharama zifuatazo: 

i. Sweta Tshs. 15,000/= 

ii. Tsheti Tshs. 12,000/= 

iii. Tai Tshs. 2,000/= 

iv. Nembo ya Shule Tshs. 3,000/= 

      NB: Michango hii ilipwe shuleni siyo benki. 

                 2.2 A. Michango ya shule;-  JUMLA TSHS 80,000/=. 

 

Fedha hii ya michango ilipwe kwenye akaunti Na. 32506600010 jina la 

akaunti Runzewe Secondary School Revenue Collection Benki ya NMB 

(Tafadhali andika jina la mwanafunzi kwenye pay in slip). 

 

 

B. Mahitaji muhimu ambayo mwanafunzi anapaswa kuleta shuleni: 

i. Faili moja (folder file) 

ii. Jembe lenye mpini, kwanja, reki ya chuma moja (1) ndoo ya 

lita 20. 

iii. Moper moja (01), hardbloom moja (01), softbloom moja (01). 

iv. Ream ya karatasi AA4 (Double ‘A’) mbili (02) kwa mwaka, 

Angalau moja(01) kwa kila muhula.  



v. Godoro futi 2
1

2
 x 6 na chandarua. 

vi. Mashuka pair 2 ya rangi ya pink na blanketi la rangi yoyote. 

vii. Sanduku imara la chuma lenye kufuli. 

viii. Scientific calculator kwa wanafunzi wa  mchepuo wa PCB. 

ix. Sahani, bakuli, kikombe na kijiko kwa ajili ya chakula. 

x. Ndoo moja (ya lita 20) kwa ajili kutunzia maji na usafi binafsi. 

xi. Beseni au dishi kwa ajili ya kuogea na usafi. 

xii. Vifaa vingine vya kutosha vinavyokubalika shuleni kwa 

matumizi binafsi kwa muhula mzima. Mfano: sabuni, 

madaftari, vitabu vya masomo husika n.k 

xiii. Picha. (Passport size) 4, 2 za wazazi/walezi na 2 za ndugu wa 

karibu na mwanafunzi watakaoweza kumtembelea mwanafunzi 

shuleni pamoja na namba zao za simu. 

xiv. Aje na vitabu binafsi kulingana na tahasusi yake. 

xv. Wanafunzi wa Tahasusi ya PCB wanaombwa kuja na 

Laboratory Coat. 

NB: Shule inawashauri wazazi wote kuwakatia Bima ya Afya (NHIF) watoto wao na aje 

nayo shuleni wakati wa kuripoti. 

ANGALIZO. 

Fomu zifuatazo zinatakiwa kurudishwa shuleni zikiwa zimejazwa, 

vizuri, 

i. Fomu maalamu kwa wanafunzi. 

ii. Fomu ya kiapo cha kutomiliki simu shuleni. 

iii. Fomu ya vipimo vya mwnafunzi (vipimo vithibitishwe na 

Daktari wa Hospitali ya Serikali). 

 

C. MAKOSA YATAKAYOSABABISHA MWANAFUNZI 

KUFUKUZWA SHULE. 

i. Wizi 

ii. Kutohudhuria masomo kwa zaidi ya siku 90 bila taarifa/utoro 

iii. Kugoma na kuhamasisha mgomo 

iv. Kutoa lugha chafu kwa wanafunzi wenzake, walimu/walezi na jamii 

kwa ujumla. 

v. Kupigana mwanafunzi kwa mwanafunzi, kumpiga mwalimu au mtu 

yeyote yule. 



vi. Kusuka nywele kwa mtindo usiokubalika. Wanafunzi wote 

wanatakiwa kuwa na nywele fupi wakati wote wawapo shuleni au 

kusuka kwa mtindo wa ususi uliokubalika na uongozi wa shule. 

vii. Kufuga ndevu. 

viii. Ulevi na unywaji wa pombe na matumizi ya madawa ya kulevya. 

ix. Uvutaji wa sigara. 

x. Uasherati, uhusiano wa jinsi moja, kuoa au kuolewa. 

xi. Kupata ujauzito au kutoa mimba. 

xii. Kushiriki matendo ya uharifu, siasa na matendo yoyote yale 

yanayovunja sheria za nchi; 

xiii. Kusababisha mimba au kumpa mimba msichana 

xiv. Kutembelea majumba ya starehe na nyumba za kulala wageni 

xv. Kumiliki, kukutwa na simu ya mkononi katika mazingira ya shule 

xvi. Kudharau bendera ya taifa 

xvii. Kufanya jaribio lolote la kujiua, au kutishia kujiua kama kunywa 

sumu n.k 

xviii. Uharibufu wa mali za Umma kwa makusudi. 

 

 
 

 

 

 

 

 

 

 



 
 

 

 



 

 

 



 

 

 


